
QORTI CIVILI
PRIM" AWLA

ONOR. IMHALLEF
JOSEPH R. MICALLEF

Seduta tat-28 ta' Lulju, 2004

Citazzjoni Numru. 1425/1999/1

ALCASONS & COMPANY LIMITED ezerc¢enti n-
negozju taht I-isem ta’ Amalgamated Launderers and
Dry Cleaners

VS

TIGNE’ DEVELOPMENT COMPANY LIMITED bhala
sidien tal-Crowne Plaza Hotel u Roger Tannous bhala
General Manager tal-Crowne Plaza Hotel in
rapprezentanza tal-operaturi Holiday Inns U.K. Inc.

[I-Qorti:

Rat |-Att tac-Citazzjoni mressaq fit-18 ta’ Gunju, 1999, i
bih il-kumpannija attrici, fil-kwalita’ taghha msemmija,
ippremettiet;

[lli s-socjeta’ attri¢i inghatat kuntratt b’appalt mis-socjeta’
konvenuta ghal xoghol ta’ laundry u dry cleaning fil-
Crowne Plaza Hotel; gja Holiday Inn Crowne Plaza;

Pagna 1 minn 15
Qrati tal-Gustizzja



Kopja Informali ta' Sentenza

[lli bi skrittura privata datata 15 ta’ Marzu, 1996 il-partijiet
kienu ftehmu illi I-imsemmija skrittura kellha tkun valida
ghal perjodu mill-1 ta’ Ottubru, 1996 sat-30 ta’ Settembru,
1999;

lIli b’ittra datata 23 ta’ Jannar, 1998 Roger Tannous,
ghan-nom tal-Hotel fug imsemmija, informa lis-socjeta’
attrici illi ma kienx hemm bzonn iktar is-servizzi taghha;

i b’hekk gie li s-socjeta’ konvenuta kisret |-
obbligazzjonijiet u kundizzjonijiet minnha accettati fl-
iskrittura datata 15 ta’ Marzu, 1996;

llli s-socjeta’ attrici giet li soffriet minhabba din |-azzjoni
illegali danni ingenti kif ser jigi ppruvat waqt it-trattazzjoni
tal-kawza;

llli s-soc¢jeta’ attri¢i dejjem offriet is-servizzi taghha skond
|-ahjar abbilta taghha u skond ma titlob is-sengha u I-arti;

llli |-effetti ta’ |-imsemmija skrittura gew terminati mis-
soc¢jeta’ konvenuta minghajr I-ebda raduni valida fil-Ligi;

[lli ma kien hemm xejn provdut dwar it-terminazzjoni qabel
iz-zmien pattwit tal-imsemmija skrittura privata;

lIli ghalkemm is-soc¢jeta’ konvenuta giet interpellata
ufficjalment sabiex jersqu ghall-likwidazzjoni u hlas ta’
danni din baqghet inadempjenti;

Ghalhekk is-socjeta’ attrici talbet lil din I-Onorabbli Qorti
ghaliex m’ghandiex prevja kull dikjarazzjoni mehtiega u
opportuna li:

1. Tiddikjara lis-socjeta’ konvenuta responsabbli
ghad-danni sofferti mis-soc¢jeta’ attri¢i bhala konsegwenza
tal-ksur bla ebda raguni valida ta’ I-iskrittura privata datata
15 ta’ Marzu, 1996;

2. Tillikwida d-danni sofferti, okkorrendo bl-opera ta’
periti nominandi, mis-socjeta’ attri¢i rizultanti mill-istess
ksur ta’ I-imsemmija skrittura;

3. Tillikwida [-ammont ta’ gliegh li s-socjeta’ attriCi
tilfet minhabba |-ksur tal-iskrittura datata 15 ta’ Marzu,
1996, okkorrendo b’opera ta’ periti nominandi, u dan a
tenur ta’ l-artikolu 1640 tal-Kapitolu 16 tal-Ligijiet ta’
Malta;

4, Tikkundanna lill-istess socjeta’ konvenuta thallas
lis-socjeta’ attrici d-danni hekk likwidati fit-tielet u fir-raba’
talba.

Bl-ispejjez u bl-imghaxxijiet, inkluzi dawk ta’ l-ittra uffi¢jali
datata 19 ta’ Mejju, 1999 kontra s-socjeta’ konvenuta i
hija minn issa ngunta ghas-subizzjoni.

Rat id-Dikjarazzjoni mahlufa u n-Nota tax-Xiehda tal-
kumpannija attrici;

Rat in-Nota mressqga fit-22 ta’ Novembru, 1999, li biha |-
kumpannija mharrka eccepiet;

1. llli s-socjeta’ Tigne Development Company Ltd. mhijiex
operatur tal-Crowne Plaza Hotel, ghalhekk mhijiex il-
legittimu  kontradittur f'din il-kawza u ghaldagstant
ghandha tigi liberata mill-osservanza tal-gudizzju;

2. llli minghajr pregudizzju ghall-ewwel eccezzjoni u
sussidjarment it-talbiet tas-socjeta’ attrici ghandhom jigu
michuda bl-ispejjez kontriha stante illi:

a)  l-iskrittura privata imsemmija mis-socjeta’ attriCi
datat 15 ta’ Marzu 1996 tipprovdi ghal terminazzjoni qabel
iz-zmien pattwit billi jinghata avviz ta’ tlett xhur lill-parti I-
ohra, u hekk ghamlet il-Crowne Plaza Hotel. [I-Crowne
Plaza Hotel ghalhekk imxiet skond it-termini tal-imsemmija
skrittura. Ghaldaqgstant ma kissret ebda obbligazzjoni jew
kundizzjoni fl-imsemmija skrittura u mhix responsabbli
ghal ebda danni lejn is-socjeta’ attrici.

b) il-Crowne Plaza Hotel biddlet minn sistema ta’
laundry ghal sistema ta’ “linen rental”. II-Crowne Plaza
Hotel offriet illi taddotta din is-sistema mas-socjeta’ attrici
izda rrizulta illi s-so¢jeta’ attri¢i ma kenitx attrezzata ghal
din is-sistema.

Rat id-Dikjarazzjoni mahlufa u n-Nota tax-Xiehda tal-
kumpannija mharrka;

Rat id-Degriet taghha (diversament presjeduta) tal-11 ta’
Jannar, 2000" li bih ordnat it-tiswija ta’ kliem fl-Att tac-
Citazzjoni u I-bdil fl-istess Att;

Rat id-Degriet tas-7 ta’ Dicembru, 20012 |i bih hatret lill-
Avukat Maria Dolores Gauci bhala Assistent Gudizzjarju
biex tisma’ x-xhieda ta’ Stephen Lloyd, liema hatra giet
revokata b’degriet iehor tas-17 ta’ Mejju, 2001;

Rat id-Degriet taghha tat-18 ta’ Awissu, 2003°, fuq talba
b’rikors tal-kumpannija mharrka tat-12 ta’ Frar, 2003, li bih
ordnat it-tnehhija mill-atti tal-kawza;

Rat id-Degriet taghha tat-18 ta’ Awissu, 2003*, fuq talba
maghmula mill-kumpannija mharrka b’rikors taghha tas-6
ta’ Gunju, 2003, li bih iddikjarat ammissibbli x-xhieda
moghtija fi stadju gabel minn Victor Pollacco, Ivan Falzon
u Stephen Lloyd;

Rat id-Degriet kamerali taghha tat-18 ta’ Awissu, 2003°, li
bih ipprovdiet dwar talba tal-kumpannija attrici ghat-
tnehhija mill-atti tal-kawza tax-xhieda moghtija bil-mezz
tal-affidavit minn Stephen Lloyd;

Rat id-Degriet taghha tat-8 ta’ Ottubru, 2003°, li bih u fuq
talba tal-istess kumpannija mharrka, ordnat it-tnehhija
mill-atti tal-afidavit ta’ Stephen Lloyd;

! pagg. 12-3 tal-process
% Pag. 99 tal-process

® Pag. 110A tal-process
* Pag. 152 tal-process

> Pagg. 154-7 tal-process
® pag. 158 tal-process

Rat in-Nota ta’ Sottomissjonijiet imressga mill-kumpannija
attrici waqt is-smigh tat-22 ta’ Jannar, 2004;

Rat in-Nota ta’ Sottomissjonijiet imressqa fl-1 ta’ Marzu,
2004® mill-kumpannija mharrka bi twegiba ghal dik tal-
kumpannija attrici;

Rat ix-xhieda mressqga mill-partijiet, flimkien mal-provi
dokumentali rilevanti;

Semghet lill-avukati tal-partijiet;
Rat I-atti kollha tal-kawza;

Rat id-Degriet taghha tat-3 ta’ Marzu, 2004, li bih halliet il-
kawza ghal-lum ghas-sentenza;

Ikkunsidrat:

llli din hija azzjoni ghal danni minhabba ksur ta’ kuntratt ta’
kiri ta’ xoghol u ta’ industrija®. 1l-kumpannija attri¢i kienet
tqabbdet mill-kumpannija mharrka biex taghtiha servizz ta’
dry cleaning imma tghid li din waqgqfet il-kuntratt qabel iz-
zmien miftiehem. Hija tghid li l-agir tal-kumpannija
mharrka huwa ksur mhux misthoqq tal-obbligazzjonijiet
taghha u li, minhabba fih, hija garrbet hsara u danni;

[lli, min-naha taghha, il-kumpannija mharrka laqghet billi
galet li hija ma tahti bl-ebda mod ghal xi hsara li I-
kumpannija attrici tghid li garrbet ghaliex il-ftehim kien
jahseb ghall-hall tal-kuntratt gabel iz-zmien imbasta
jinghata avviz ta’ tliet xhur minn qabel. Minbarra dan,
tghid li hija kienet bidlet ghal sistema ta’ “linen rental” li I-
kumpannija attri¢i ma kinitx attrezzata li twettaq;

llli |-fatti ewlenin li jirrizultaw mill-atti tal-kawza juru li |-
kumpannija attri¢i twettag negozju ta’ tindif ta’ hwejjeg u

" Pagg. 159 sa 175 tal-process
® Pagg. 177 sa 181 tal-process
° Art. 1623 tal-Kap 16

bjankerija permezz ta’ negozju bl-isem ta’ Amalgamated
Launderers and Dry Cleaners. Fost il-klijenti taghha f'dan
il-qasam u ghal bosta snin®, il-kumpannija attri¢i kienet
taghti servizzi fdan il-qasam lill-kumpannija mharrka, u
dan kemm ghal dak li kellu xjagsam ma’ tindif tal-
bjankerija tal-lukanda nnifisha u kif ukoll ghat-tindif ta’
hwejjed ta’ persuni alloggati fl-istess lukanda. Jidher i
dan l-arrangament kien ilu jsehh sa mill-1990™, u
ggedded l-ewwel darba fNovembru tal-1993' u kien
jghodd ghal zmien ta’ sentejn. Fil-15 ta’ Marzu, 1996%°,
rega’ sar ftehim iehor ghal tliet (3) snin b’senh mill-1 ta’
Ottubru, 1996. B’ittra mibghuta mill-kumpannija mharrka
fit-23 ta’ Jannar, 1998, din gharrfet illi ma kinitx ghadha
tihtieg is-servizzi tal-kumpannija attrici u kienet ghalhekk
geghda tibghatilha avviz tat-temm tal-kuntratt. F'Gunju
tal-1999, infethet il-kawza;

llli -konsiderazzjonijiet legali li sejra taghmel din il-Qorti
jinbnew ilkoll fuq il-fatt Ii I-ligi tgis li kull min jiehu xoghol
b’appalt ikun gieghed jintrabat fkuntratt ta’ kiri ta’ xoghol u
ta’ industrija (locatio operis)'®.  Fil-kaz prezenti, il-
konsiderazzjonijiet li jehtieg jitgiesu jikkonsistu fis-
soluzzjoni ta’ tliet kweziti. Fl-ewwel lok, wiehed irid iqis |-
aspett tal-jedd tal-kommittent (appaltant) li jtemm kuntratt
ta’ appalt li jkun miftiehem ghal zmien. It-tieni, trid
tinghata t-tifsira xierga tal-klawsola tal-kuntratt li titkellem
dwar iz-zmien tal-avviz tat-temm tal-istess kuntratt.
Filwaqt li, fit-tielet lok, trid titqies jekk, ftali ¢irkostanzi, il-
kumpannija attrici ghandhiex jedd ghall-kumpens ta’ danni
mg@arrba minhabba t-temm ta’ dak il-kuntratt;

llli dwar it-temm tal-kuntratt tal-appalt, il-ligi tippreskrivi
li, min jaghti appalt lil haddiehor, jista’ jholl xhin irid il-
ftehim ukoll jekk ix-xoghol ikun inbeda®®. Il-qofol ta’ tali
jedd huwa l-aspett unilaterali tieghu u jidher [i tali jedd
huwa mibni fug dak Ii jiddisponi l-artikolu 1671 tal-Kodici

Dok “IF2”, f'pag. 85 tal-process

! Xhieda ta’ Charles Caruana 27.3.2000, f'pag. 23 tal-process
2 Dok “IF17, f'pag. 84 tal-process

B Dok “CC17, f'pag. 14 tal-process

Y Dok “CC2”, f'pag. 15 tal-process

5 Art. 1626(c) tal-Kap 16
16 Art. 1640(1) tal-Kap 16

Civili taljan. Kif gie mfisser fdan il-kuntest, “tale diritto
puo’ essere fatto valere senza darne gqiustificazione
alcuna e senza necessita’ di accettazione dell’altro
contraente, trattandosi di recesso ad nutum, che si
perfeziona con la notizia datane all’appaltatore e al
prestatore d’opera, e che puo essere esercitato in
gualsiasi momento successivo alla conclusione del
contratto, e, quindi, sia quando le opere non abbiano
avuto ancora inizio, sia nel corso della loro esecuzione,

sia in epoca prossima al loro compimento™’;

llli fir-rigward tal-jedd tal-appaltant li jaghzel li jtemm il-
kuntratt, il-ligi ma taghrafx bejn jekk kuntratt ta’ kiri ta’
xoghol u ta’ industrija jkunx maghmul ghal zmien stabilit
jew jekk ikunx maghmul ghal zmien indefinit jew minghajr
terminu. Id-distinzjoni wahdanija maghmula mil-ligi
taghna hija dwar jekk I-appaltant kellux raguni tajba jew le
biex iwaqqaf lill-kuntrattur milli jkompli bix-xoghol. Dan
gieghed jinghad bla hsara ghal dak li sejjer jissemma ‘|
quddiem dwar it-tifsira tal-klawsola dwar it-temm tal-
kuntratt fil-kaz prezenti;

llli jekk il-kuntratt jinhall ghal raguni tajba, min jaghti x-
xoghol huwa obbligat ihallas lill-appaltatur biss il-prezz tal-
materjal li jkun intuza fix-xoghol li jkun lahaq gie konsenjat
lil, u mizmum minn, min jaghti x-xoghol'®, liema prezz
jithallas ukoll minn xi hlas akkont li [-appaltant ikun wettaq
bil quddiem lill-appaltatur. Dan ghandu, min-naha tieghu,
irodd lura lil min gabbdu jaghmel ix-xoghol dik il-parti mis-
somma mhallsa lilu bil quddiem li tkun tisboq il-prezz tax-
xoghol |i lahaq sar u I|-materjal uzat u moghti Ilill-
appaltant'?;

lli fil-kaz fejn ikun hemm raguni tajba biex I-appalt jinhall,
kull hlas |i jista’ jippretendi |-appaltatur ghandu jitkejjel
mal-utilita’ li [-appaltant ikun ha tax-xoghol li lahaq sar u kif
ukoll mal-hsara li I-appaltant ikun garrab minhabba li kien
imgieghel itemm l-appalt. Huwa wkoll stabilit li hija raguni
tajpa biex appalt jitgies manhlul fejn ix-xoghol konsenjat

17 Cassazione 14.6.1972 no. 1870
'8 Art. 1640(3) tal-Kap 16
9 Art. 1640(4) tal-Kap 16

tant kien mill-aghar li wiehed ma jistenniex li jista’ jsir xi
xoghol rimedjali fuqu biex igibu tajjeb;

[lli, min-naha I|-ohra, jekk min jaghti x-xoghol itemm il-
kuntratt ghal raguni li mhix wahda tajba, hu ghandu jhallas
lill-appaltatur (il-kuntrattur) I-ispejjez kollha u x-xoghol
kollu li dan ikun lahaq wettaq, flimkien ma’ somma
megjusa mill-Qorti li ma tkunx tisboq il-gligh li I-kuntrattur
seta’ ghamel kieku thalla jtemm l-appalt?®. F’¢irkostanza
bhal din, is-somma meqgjusa ghandha tixxiebah u titqabbel
mat-telf imgarrab mill-kuntrattur. Specifikatament, inghad
illi “L’indennita’ che l'articolo 1671 concede all’appaltatore,
essendo comprensiva del rimborso delle spese sostenute,
dellimporto dei lavori gia’ eseguiti e del mancato
guadagno, cioe’ di tutto il lucro cessante e di tutto il danno
emergente, abbraccia tutti quei danni che sarebbero
risarcibili in caso di risoluzione per inadempimento,
cosicche’ gli effetti del recesso unilaterale si riconducono
sostanzialmente a quelli di un inadempimento, e non
eccedono, quanto alla misura del danno risarcibile, quello

dovuto in caso di inadempimento™* ;

i I-ligi tghid ukoll li hekk kif, min jaghti x-xoghol, jgharraf
lill-appaltatur li jrid itemm il-ftehim, dak |-avviz iservi biex
iholl minnufih il-kuntratt, minghajr il-htiega ta’ ebda

konferma jew awtorizzazzjoni minn xi qorti®*;

lIli jidher ghalhekk li, meta l-appaltant jaghzel li jtemm
gabel waqtu kuntratt ta’ appalt u jaghti lill-appaltatur iz-
zmien ta’ avviz, ma tibqax aktar il-kwestjoni ta’ jekk |-
appalt intemmx jew le, imma biss jekk ir-raguni li ghaliha I-
appaltant sejjisx I-ghazla tieghu fuq raguni tajba jew le
biex iholl il-kuntratt®®.  B’effett ta’ ghazla bhal din
jiddetermina jekk l-appaltatur ikollux jedd jitlob danni
minhabba |-ghazla tal-appaltant;

llli fil-kaz prezenti jrid jinghad li I-kumpannija mharrka ma
ganglitx kwestjoni dwar xi xoghol hazin min-naha tal-

2 Art. 1640(2) tal-Kap 16

?! Ruperto-Pescatore Codice Civile Annotato (7° Ediz.), pag. 1726

2 Art. 1640(5) tal-Kap 16

2P A. PS 31.1.2003 fil-kawza fl-ismijiet Albert Sacco vs John Camilleri

kumpannija attrici. Mill-korrispondenza li ghaddiet bejn il-
partijiet, johrog li r-raguni moghtija kienet il-bidla tas-
sistema ta’ tindif li I-kumpannija mharrka kienet qeghda
timplimenta. Ma tressqget I-ebda prova li I-kumpannija
mharrka ma kinetx kuntenta bil-livell ta’ servizz li |-
kumpannija attri¢i kienet geghda twettaq bis-sahha tal-
kuntratt, sa dak inhar li I-kumpannija mharrka ghazlet i
tibghat tavzaha li kienet sejra ttemmilha I-kuntratt. Kieku
tassew dan kien il-kaz, ma kien jaghmel |-ebda sens li I-
kumpannija mharrka nnifisha toffri lill-kumpannija attrici —
seba’ xhur wara li ntemm il-kuntratt*® - proposta |i
tqabbadha taghmel xoghol iehor ta’ tindif ta’ tvalji;

llli ghar-rigward tat-tifsira li ghandha tinghata lill-
klawsola dwar l-avviz, jigi rilevat li din kienet
tikkostitwixxi |-gofol tal-kwestjoni bejn il-partijiet.  lI-
kumpannija attri¢i tishaq li I-kuntratt tal-appalt kien wiehed
ghal zmien fiss u determinat (ghamla ta’ ftehim di fermo),
u li t-terminu ta’ tliet xhur avviz kien imgieghed biex kull
wahda mill-partijiet tkun tista’ tavza lill-ohra jekk kienx fi
hsiebha ggedded il-kuntratt wara |i jaghlaq iz-zmien jew
jekk kinitx fi hsiebha tibdel xi kundizzjoni jew rata ta’ hlas
minn dak li kien fis-sehn fil-kuntratt vigenti. Min-naha I-
ohra, ghall-kumpannija mharrka, dak |-avviz kien japplika
ghal kull waqt tal-kuntratt u mhux biss ghall-ahhar tliet
xhur tieghu;

lIli minhabba fdan in-nugqas ta’ gbil tnissel dibattitu dwar
kif imissha tigi mfissra dik il-klawsola fil-ftehim u dan fid-
dawl tal-principji tal-interpretazzjoni tal-kuntratti. Il-
kumpannija mharrka tishaq li dik il-klawsola hija ¢ara u ma
jehtigilha I-ebda interpretazzjoni®. B’hila targumenta, fin-
Nota ta’ Sottomissjonijiet taghha?®, li minhabba li ntuzat il-
kelma “termination” ma tista’ tinghata I-ebda tifsira ohra
nlief li I-avviz sata’ japplika fkull waqt tal-ftehim meta parti
taghzel li ggib fi tmiemu l-appalt. Ittenni li biex il-klawsola
tinftiehem kif trid il-kumpannija attri¢i, jmessha ntuzat il-
kelma “expiry”, izjed u izjed ladarba I-kuntratt kellu hajja u
tul ta’ zmien determinat. Mill-argumenti taghha, wiehed

% Dok “CC4”, f’pag. 17 tal-process
% Art. 1002 tal-Kap 16
% pagg. 177-8 tal-process

jiehu l-impressjoni li ghaliha dak iz-zmien ta’ avviz kien xi
kundizzjoni rizoluttiva espressa®’. Hija tghid ukoll Ii I-
kuntratti jridu jitwettqu bil-bona fidi u ma jigux imfissrin fuq
il-bazi ta’ kongetturi;

[lli min-naha l|-ohra, il-kumpannija attric¢i tghid li I-fehma tal-
partijiet, aktar milli tifsira semantika tal-kliem uzat fil-
kuntratt, ghandha tiddetermina t-tifsira tal-klawsola tant
ezami’®®. Hija tressaq bhala bazi tal-argument taghha x-
xhieda ta’ whud minn dawk li kienu iffirmaw il-ftehim fi
zminijiet differenti u hadmu mal-kumpannija attrici taht dak
l-arrangament. ll-kumpannija attri¢i tishaq li kull tigdid li
sar tal-kuntratt kien mibni fuq dak i kien gie miftiehem I-
ewwel darba, u ghalhekk hadd aktar mill-kumpannija
attri¢i — li, mid-dehra, kienet I-awtri¢i tal-kundizzjonijiet tal-
ftehim — ma jista’ jghid b’aktar certezza x’riedet tfisser dik
il-klawsola tal-ftehim;

i 1-Qorti tqis Ii I-ligi nnifisha taghti hjiel ta’ liema triq
ghandha tittiehed meta jinqala’ kaz bhal dan. Hemm xi
principji li ta’ min izommhom quddiem ghajnejh. Fl-ewwel
lok, meta klawsola tista’ titfisser fizjed minn mod wiehed,
ghandha titfisser b’mod li taghti effett lil dak li ghalih il-
klawsola tirreferi, aktar milli ggibha bla siwi*®. Minbarra
dan, it-tifsira li trid tinghazel trid tkun wahda li tagbel mal-
oggett tal-ftehim®. Fuq kollox, konvenzjoni ghandha
tinftiehem kontra dak li favurih tkun saret |-obbligazzjoni u
favur dak li ntrabat li jwettagha;

llli, fil-kaz prezenti, il-Qorti tifhem li kien hemm raguni
prattika hafna li ghaliha I-klawsola taht ezami ddahnlet fil-
ftehim. Din ir-raguni jidher li kienet mahsuba biex kull
wahda mill-partijiet taghmel il-kontijiet taghha u tqgis xi
proposta li setghet issirilha mill-parti |-ohra fl-eventwalita’
ta’ tigdid tal-kuntratt. Fi kliem iehor, hija I-fehma tal-Qorti i
z-zmien ta’ avviz kien izjed rilevanti ghall-kuntratt ta’ tigdid
sussegwenti (jew nuqgas tieghu) milli ghall-kuntratt Ii jkun
fis-sehh meta jinghata avviz tali. Kienet klawsola li tghin lil

2T Art. 1067 tal-Kap 16
8 Art.1003 tal-Kap 16
2 Art. 1004 tal-Kap 16
%0 Art. 1005 talp-Kap 16

kull parti tqis jekk kienx ghaqli ghaliha li §gedded il-ftehim
u, filkkaz, b’liema kundizzjonijiet, filwaqt li I-parti |-ohra
tkun taf kif sejra thejji ghal dak il-kuntratt il-gdid (jew, fil-
kaz li I-kuntratt ma jkunx sejjer jiggedded, fejn sejra tfittex
xoghol iehor);

lIli dan jinghad ukoll b’zieda mal-fatt diga msemmi aktar
gabel li I-kumpannija mharrka kellha dejjem I-ghazla
(moghtija lilha mil-ligi espressament) li ttemm I-appalt
meta trid. Ghalhekk, hija ma kellhiex bzonn il-klawsola
biex tista’ taghmel dan, ghajr biex bis-sahha taghha jkun
jista’ jigi determinat iz-zmien tan-“notice”. Min-naha I-
ohra, jekk il-kumpannija attri¢i tfisser dik il-klawsola bhala
raguni fiha nfisha li I-kuntratt ma seta’ qatt jintemm qabel
jaghlaq it-terminu pattwit, tali tifsira wkoll ma tidhirx
misthoqqa;

llli biex jitgies jekk il-kumpannija attri¢i jisthoqqilhiex
tinghata kumpens [|-Qorti terga’ ttenni dak li semmiet
aktar qabel u jigifieri li I-kriterju ewlieni u determinanti
ghandu jkun dak |i jitgies jekk il-kumpannija mharrka
kellhiex raguni tajba jew le biex tholl il-kuntratt. Huwa biss
wara li ssir din l-indagni li jista’ jigi stabilit liema effett
mahsub mil-ligi jsegwi dik I-ghazla;

[l meta I-ligi ssemmi “raguni valida” wiehed irid jifhem din
il-frazi fid-dawl tal-imgiba tal-appaltatur waqt |-ezekuzzjoni
tal-appalt. Trid tkun raguni li tolgot direttament it-twettiq
tar-rabta kuntrattwali tal-appaltatur mal-appaltant fis-sens
tal-prestazzjoni (jew nuqqas taghha) tieghu taht il-kuntratt
tal-appalt. “Raguni tajba”, ghall-finijiet tal-artikolu 1640
tal-Kodi¢i Civili ma tistax tinftiehem bhala “tajpa ghall-
appaltant ghax hekk jagbillu”. Li kieku dawk il-kelmiet
kellhom jitfissru b’dak il-mod, ikunu jgibu fix-xejn id-
dispozizzjonijiet ohrajn tal-istess artikolu dwar il-kumpens
dovut lill-appaltatur;

I, fil-kkaz li ghandha quddiemha I-Qorti u b’Zieda ma’ dak
li nghad gabel dwar in-nuggas ta’ Imenti serji min-naha
tal-kumpannija mharrka dwar il-kwalita’ ta’ xoghol moghti
mill-kumpannija attrici, irid jinghad ukoll li hargu provi li
juru li x-xoghol i kienet taghmel il-kumpannija attriCi

nghata lil kumpannija ohra taht arrangament differenti. II-
kumpannija mharrka tghid li kellha ttemm il-hatra tal-
kumpannija attrici minhabba li galbet ghal sistema iehor
ta’ tindif li I-kumpannija attrici ma Kkinitx tista’ twettaq:
sistema li bih tikri I-bjankerija minghand min inaddafhielha.
Fil-fehma tal-Qorti, din kienet ghazla kummercjali i I-
kumpannija mharrka riedet taghmel ghall-interessi taghha:
ma tista’ bl-ebda mod titgies bhala raguni li tolqot I-imgiba
tal-kumpannija attrici taht il-kuntratt. Hemm il-fatt ukoll li I-
kumpannija mharrka ma abbandunatx ghal kollox is-
sistema ta’ tindif ta’ parti mill-bjankerija |-ohra (tvalji)
taghha, u I-fatt li t-tindif tal-hwejjeg tan-nies alloggati fil-
lukanda baga’ jsir bis-sistema ta’ gabel (imma xorta ma
nghatax lill-kumpannija attrici);

llli, fil-gabra ta’ dawn il-fatturi kollha, il-Qorti tasal biex
issib Ii I-kumpannija mharrka ma kellhiex raguni tajba
meta ghazlet li ttemm l-appalt |i kien inghata lill-
kumpannija attrici;

llli I-kumpens li jkun dovut lill-appaltatur meta |-appaltant
itemm bla raguni tajba I-appalt jikkonsisti fil-hlas tal-
ispejjez u |-prezz tax-xoghol li I-appaltatur ikun lahaq lesta
gabel twaqqgaf, flimkien ma’ somma |i titgies mill-Qorti.
Din is-somma ma tkunx akbar mill-gligh li [-appaltatur
sata’ ghamel kieku thalla jtemm ix-xoghol. Ta’ min jghid li
I-ligi tuza |-kelma “gligh” u mhux “dhul”. Konsiderazzjoni
ohra hija li s-somma meqjusa ma tistax tagbez il-gligh li
sata’ sar: fi kliem iehor, dik is-somma mhux bilfors li tkun
dags dak il-gligh. Dan isehh ghaliex fkull kaz jista’ jkun
hemm c¢irkostanzi partikolari li jwasslu ghal thaqqis tas-
somma. Dan juri wkoll li, fil-gies tas-somma tant din id-
dispozizzjoni tal-ligi, jidhol element gawwi ta’ diskrezzjoni
f'idejn il-Qorti;

llli fil-kaz prezenti ma jidhirx li I-kumpannija attri¢ci ghad
fadlilha pendenzi dwar xoghol maghmul mhux imhallas
jew spejjez mhux rifuzi. ll-pretensjonijiet li fadlilha fil-
konfront tal-kumpannija mharrka huma d-danni pretizi u s-
somma li ghandha tigi meqgjusa minhabba t-temm tal-
appalt;

i, kif sewwa tirrileva I|-kumpannija mharrka fis-
sottomissjonijiet taghha, jekk hemm zmien li I-Qorti trid
tqis biex twettaq tali ezer¢izzju, dan iz-zmien ghandu jibda
jghodd minn dak inhar li ghalaq iz-zmien tal-avviz sa dak
inhar li kien jintemm il-kuntratt mitmum gabel wagtu. Dan
ifisser zmien ta’ sbatax-il (17) xahar. Il-provi li tressqu
mill-kumpannija attri¢i fdan ir-rigward®* bhala xhieda tald-
danni li garrbet ma jistghux jitgiesu bhala konvincenti
ghall-ahhar, billi la huma awtentikati u langas sostnuti
b’dokumentazzjoni aktar pertinenti u billi jista’ jidher xi ftit
kontradittorju meta jsejjah bhala “actual amounts™ cifri li
jirreferu ghal zmien meta I-kuntratt kien diga’ ntemm.
Minbarra dan, Il-istess kumpannija attrici zammet milli
jithalla Ii I-kumpannija mharrka tressaq pprovi
dokumentali fi stadju tard tal-kawza li sata’ tefa’ dawl i
jghin lill-istess kumpannija attri¢i. Fuq kollox, hemm zewg
konsiderazzjonijiet ohrajn i I-Qorti trid issemmi. L-ewwel
wahda hija li I-kumpannija attri¢ci ma wrietx li I-kuntratt li
kellha mal-kumpannija mharrka kien ix-xoghol wahdieni
taghha. Fin-nuqqas ta’ prova kuntrarja, wiehed jistenna li
I-kumpannija attri¢i kellha kuntratti ohrajn ma’ terzi u i
kienet geghda tezegwihom bi gligh. Fit-tieni lok, wiehed
mill-prin¢€ipji ewlenin fil-qasam tal-likwidazzjoni tad-danni
huwa li d-danneggat ghandu jfittex li jnaggas I-hsara
mg@arrba b’kull mod possibbli;

lIli ghall-Qorti, dak li ressqget il-kumpannija attrici ma
jistghux jitgiesu bhala provi attendibbli li fughom tista’
tinghata decizjoni utli. L-ebda prova ohra ma tressqet
biex tissostanzja t-telf attwali tal-kumpannija attrici, u kull
kunsiderazzjoni ohra sejra titgies tanht il-kap imsemmi fl-
artikolu 1640;

lIli ghalhekk, il-Qorti m’hijiex sejra tilga’ |-ewwel Zzewg
talbiet attrici;

llli I-prospett imressag mill-kumpannija attri¢i jitkellem
ukoll dwar “rendikont tat-turnover”, li I-Qorti diga’ qalet li
m’huwiex il-kejl li jitkellem dwaru [-artikolu 1640(2) i
jirreferi ghall-gligh. Fl-istess prospett il-kumpannija attrici

1 Dok “A”, f’pagg. 95-7 tal-process

tindika rara ta’ gligh tal-hamsa u ghoxrin fil-mija (25%) tax-
xoghol fatturat. Din il-pretensjoni ma gietx sostnuta
b’dokumentazzjoni indipendenti, imma lanqas sar xi
tentativ mill-kumpannija mharrka biex tmeriha, u, ghall-
Qorti, tidher li hija rata li wiehed jista’ jaccetta;

llli dan kollu jwassal lill-Qorti biex tqgis arbitrio boni viri s-
somma xierga li ghandha tirCievi I-kumpannija attrici.
Wara li gieset i¢c-Cirkostanzi kollha tal-kaz, safejn dawn
jidhru mill-provi, il-Qorti geghda tillikwida I-imsemmija
somma fl-ammont ta’ ghaxart elef u hames mitt lira Maltija
(Lm 10,500);

Ghal dawn ir-ragunijiet, il-Qorti geghda tiddeciedi I-kawza
billi:

Filwaqt I tichad I-e¢¢ezzjonijiet tal-kumpannija
mharrka bhala mhux misthoqqa fil-fatt u fid-dritt;

Tichad I-ewwel u t-tieni talbiet attri€i billi ma jirrizultawx
pruvati kif imiss;

Tilga’ t-tielet talba attrici billi, filwaqt li tiddikjara li I-
kumpannija mharrka ma kellhiex raguni tajba biex ittemm
l-appalt moghti minnha lill-kkumpannija attrici, tillikwida
bhala somma xierga dovuta lill-kumpannija attri¢i f'dan ir-
rigward [-ammont ta’ ghaxart elef u hames mitt lira Maltija
(Lm 10,500);

Tilga’ r-raba’ talba attri¢i u tikkundanna lill-kumpannija
mharrka biex thallas lill-kumpannija attri¢i s-somma ta’ Lm
10,500 hekk likwidata, flimkien mal-imghax legali fuq I-
imsemmija somma b’effett millum sal-jum tal-hlas effettiv;
u

Bl-ispejjez tal-kawza jithallsu ghal kwart (‘/,) minnhom
mill-kumpannija attri¢i u tliet kwarti (*/,) mill-kumpannija
mharrka.

Moqrija

